3

	ҚАЗАҚСТАН 

РЕСПУБЛИКАСЫ

ІШКІ ІСТЕР

МИНИСТРЛІГІ
	[image: image1.png]



	МИНИСТЕРСТВО

ВНУТРЕННИХ ДЕЛ

РЕСПУБЛИКИ

КАЗАХСТАН

	010000, Нұр-Сұлтан қаласы,

Тәуелсіздік даңғылы, 1

тел.: 8 (7172) 72 22 31

электрондық мекенжай: kense@mvd.kz
	
	                               010000, город Нур-Султан
проспект Тәуелсіздік, 1

тел.: 8 (7172) 72 22 31

электронный адрес: kense@mvd.kz

	20____ж.__________№_____________

_________________________________
	
	


Қазақстан Республикасы
Парламенті Сенатының депутаттары
А.Қ. Күрішбаевқа
Л.Ж. Сүлейменге
Е.Қ. Мамытбековке
2021 жылғы 22 қазандағы 

Құрметті депутаттар!

Ішкі істер министрлігі өз құзыреті шегінде білім беру объектілерінде қауіпсіздікті қамтамасыз ету мәселелері жөніндегі Сіздің сауалыңызды қарап, мынаны хабарлайды.

Мемлекет басшысы ағымдағы жылғы 2 қаңтарда күзет қызметін жүзеге асыруға лицензияны кіші екі түрге бөлу бөлігінде «Рұқсаттар және хабарламалар» туралы Заңға түзетулер енгізуді көздейтін «Қазақстан Республикасының кейбір заңнамалық актілеріне күзет қызметі мәселелері бойынша өзгерістер мен толықтырулар енгізу туралы» Заңға қол қойды 
(1. Күзет қызметтерінің барлық түрі, оның ішінде террористік тұрғыдан осал (бұдан әрі – ТТО) объектілерді күзету; 2. ТТО объектілерді күзетуді қоспағанда, күзет қызметтерінің барлық түрі).
Күзет қызметімен айналысу үшін біліктілік талаптары «Күзет қызметін жүзеге асыру үшін біліктілік талаптарын және оларға сәйкестікті растайтын құжаттар тізбесін бекіту туралы» ІІМ-нің 2014 жылғы 30 желтоқсандағы № 959 бұйрығымен (бұдан әрі – Бұйрық) регламенттелген.
Көрсетілген Заңды іске асыруда және ТТО объектілерді күзетпен қамтамасыз ету мақсатында терроризмге қарсы заңнаманың қойылатын талаптарына сәйкес ІІМ Бұйрыққа лиценязияның бірінші кіші түрі бар және ТТО объектілерін күзетуді қамтамасыз ететін жеке күзет ұйымдары (бұдан әрі – ЖКҰ) үшін қосымша біліктілік талаптарын көздейтін түзетулерге бастамашылық жасады.
Осылайша, көрсетілген талаптар радиобайланыс құралдарының, қызметтік қарудың, күзетілетін объектілерден келіп түсетін «Дабыл» белгісіне шығуды қамтамасыз ететін кемінде екі мобильді жедел ден қою тобының, күзет қызметтерін көрсету саласында кемінде бір жыл жұмыс тәжірибесінің және тиісті үй-жайда орталықтандырылған бақылау пультінің болуын көздейді.
Үкіметтің 2021 жылғы 12 сәуірдегі № 234 қаулысымен бекітілген Объектілерді ТТО-ға жатқызу қағидалары мен өлшемшарттарына сәйкес білім алушылар мен персоналдың нақты саны 100 және одан көп барлық білім беру объектілері адамдар көп жиналатын объектілер санатына жатқызылған.
«Терроризмге қарсы іс-қимыл туралы» Заңның 10-2-бабының 
1-тармағына сәйкес Үкіметтің 2021 жылғы 6 мамырдағы № 305 қаулысында көзделген ТТО объектілерінің терроризмге қарсы қорғалуын ұйымдастыруға қойылатын талаптардың негізінде орталық мемлекеттік органдар ТТО объектілерінің терроризмге қарсы қорғалуын ұйымдастыру жөніндегі нұсқаулықтарды әзірлейтінін және бекітетінін атап өту қажет.

Осыған байланысты, қабылданған нормаларды іске асыру үшін Білім және ғылым министрлігі (бұдан әрі – БҒМ) ведомстволық объектілердің (мектептер, ЖОО, колледждер, балабақшалар және т.б.) терроризмге қарсы қорғалуын ұйымдастыру жөніндегі тиісті нұсқаулықты әзірлейді, онда жергілікті қаржыландырудың ерекшеліктерін ескере отырып, лицензияланған жеке күзеттің, арнаулы құралдардың, қару-жарақтың болуы/болмауы, инженерлік-техникалық қорғау құралдарымен жарақталуы және т.б. бойынша жеке талаптар көзделеді және нақтыланады.

Бұл ретте, білім беру ұйымдары ТТО объектілеріне жатқызылған және ЖКҰ-мен келісімшарт жасалған жағдайда, ЖКҰ-да лицензияның бірінші түрінің болуы міндетті және жалпы жоғарыда көрсетілген біліктілік талаптарына сәйкес келуі тиіс.
Сонымен қатар, білім беру объектілерінде қауіпсіздікті қамтамасыз ету мақсатында ағымдағы жылдың мамыр айында БҒМ мүдделі мемлекеттік органдармен бірлесіп, білім беру ұйымдарына және олардың аумағына әкелуге тыйым салынған заттар мен заттардың тізбесін әзірледі және бекітті (БҒМ-нің 2021 жылғы 24 мамырдағы № 235 бұйрығы), оларға қару-жарақ, тесетін, кесетін заттар, жарылғыш құрылғылар, балалардың өмірі мен денсаулығына қауіпті басқа да заттар жатқызылған.

Ағымдағы жылдың тамыз айында барлық деңгейдегі білім беру ұйымдарында білім алушылардың қауіпсіздігін қамтамасыз ету жөніндегі 
2021 - 2022 жылдарға арналған жол картасы бекітілді, онымен:

- «SOS» батырмаларын орнату және білім беру объектілерінің бейнебақылау жүйелерін полиция органдарының Жедел басқару орталықтарына қосу;

- қалалық жерлерде орналасқан білім беру объектілерінің қауіпсіздігін ЖКҰ күшімен қамтамасыз ету;

- білім беру объектілерінде төтенше жағдайлар және терроризм актісі қатері туындаған кезде қауіпсіз мінез-құлық дағдыларын қалыптастыру бойынша оқу практикалық жаттығуларын өткізу жөніндегі іс-шаралары көзделген.

Осылайша, бүгінгі күні білім беру объектілерінің тиісті қауіпсіздігін қамтамасыз ету үшін, оның ішінде ТТО объектілерін күзету кезінде ЖКҰ-ға қойылатын біліктілік талаптарын арттыру арқылы барлық қажетті шаралар қабылдануда.

Сонымен қатар, қолданыстағы заңнамада ЖКҰ күшімен білім беру ұйымдарының объектілерін міндетті күзету туралы талаптар регламенттелмеген.

Осыған байланысты, аталған объектілердің әкімшілігі өз қалауы бойынша вахтерлерді, күзетшілерді, өзіндік қауіпсіздік қызметін және т.б. тарту арқылы олардың қауіпсіздігін қамтамасыз етеді.

Осымен қатар, күзет қызметтерін қаржыландыруды, сатып алуды ұйымдастыру және олардың сапасы, білім беру объектілерінде инженерлік-техникалық нығайтуды қамтамасыз ету мәселелері ІІМ құзыретіне кірмейтінін хабарлаймыз.

Құрметпен,
Ішкі істер министрінің

міндетін атқарушы

